Broj:01/1-11-1258/21
Sarajevo,19.03.2021godine


Općinski načelnik Općine Stari Grad Sarajevo na osnovu člana 70. Zakona o javnim nabavkama («Službeni glasnik BiH», broj 39/14) donio je :

O D L U K U
o izboru najpovoljnijeg ponuđača za:            
Izvođenje građevinskih radova sanacije stambenih jedinica socijalno ugrožene kategorije stanovništva sa područja Općine Stari Grad Sarajevo za period 

2021-2023. godina-Okvirni sporazum-

1. Najpovoljniji ponuđač za: Izvođenje građevinskih radova sanacije stambenih 
    jedinica socijalno ugrožene kategorije stanovništva sa područja Općine Stari 
    Grad Sarajevo za period 2021-2023. godina-Okvirni sporazum je firma:
 " OXA” d.o.o. Sarajevo 
2. Ukupna vrijednost Okvirnog sporazuma za period 2021 zaključno sa 2023.godine
    iznosi:  487.179,49 KM (četiristotineosamdesetsedamhiljadastotinusedamdesetdevet i 
    49/100 KM) za 3 (tri) godine.
    Vrijednost Okvirnog sporazuma za 1 (jednu) godinu iznosi : 162.393,17 KM 

    (stotinušezdesetdvijehiljadetristotinedevedesettri i 17/100 KM).

3. Obavezuje se najpovoljniji ponuđač „OXA“ d.o.o. Sarajevo, da u roku od 5 (pet) 

    dana od dana prijema Odluke o izboru, ugovornom organu dostavi novi Obrazac 
    za ponudu, usklađen sa cijenom od 16.400,00 KM bez PDV-a  postignutoj na E-
    aukciji dana 19.03.2021.godine.
    Novi Obrazac za ponudu (cijene) treba biti usklađen na način da se srazmjerno 
    umanje sve pozicije u odnosu na prvobitno podnesenu Ponudu prije E-aukcije u 
    datoj Specifikaciji - Izvođenje građevinskih radova sanacije stambenih jedinica 
    socijalno ugrožene kategorije stanovništva sa područja Općine Stari Grad 
    Sarajevo-Predmjer radova, kako bi ugovorni organ pristupio izradi Okvirnog 

    sporazuma čiji će sastavni dio biti Nova ponuda sa usklađenim cijenama.
Obrazloženje

Na poziv-tender za : Izvođenje građevinskih radova sanacije stambenih jedinica socijalno ugrožene kategorije stanovništva sa područja Općine Stari Grad Sarajevo za period 2021-2023. godina-Okvirni sporazum-, prijavili su se sljedeći ponuđači:  
1. " KOLINVEST“ d.o.o. Sarajevo                 sa ukupnom cijenom ponude : 18.949,20 KM 

2. " OXA“ d.o.o. Sarajevo       
                     sa ukupnom cijenom ponude : 58.473,00 KM 
Cijene su bez uračunatog PDV-a . Javno otvaranje ponuda izvršeno 12.03.2021.godine u 10,00 sati bez prisustva predstavnika ponuđača. 

Nakon otvaranja ponude, izvršena je kontrola računske ispravnosti ponude u smislu člana 17. stav(2) Uputstva za pripremu modela standardne tenderske dokumentacije i ponuda 
("Službeni glasnik BIH", broj: 90/14 i 20/15).Ponude su predate Službi za investicije i komunalne poslove koja je dana 16.03.2021. godine dopisom broj: 13/1-19-12-385/21 obavijestila Komisiju da ponude nemaju računskih grešaka i da obje ponude zadovoljavaju uslove propisane tenderskom dokumentacijom.
Komisija je pristupila pregledu ponuda u smislu ispunjavanja uslova za kvalifikaciju, te nakon okončanog pregleda potvrđeno je i mišljenje Službe za investicije i komunalne poslove te da su ponude oba ponuđača prihvatljive prema obliku (uvezane na propisan način), kompletne po pitanju sadržaja i ispunjavaju sve uslove tražene tenderskom dokumentacijom te su kao takve kvalifikovane za dalji postupak nabavke.
Komisija za javne nabavke je nastavila sa radom i pristupila rangiranju svih pristiglih ponuda prema kriteriju (najniža cijena ponude), što podrazumijeva da je ponuđač sa najnižom cijenom rangiran na I mjestu kao najpovoljniji ponuđač. Ostale ponude slijede isti princip. 

1. " KOLINVEST“ d.o.o. Sarajevo    
cijena : 18.949,20 KM  -   prvorangirani      

2. " OXA“ d.o.o. Sarajevo                             cijena : 58.473,00 KM  -   drugorangirani

U predmetnoj nabavci zakazana je  E-aukcija za dan 19.03.2021.godine sa početkom u 12,30 sati. E-aukcija je uspješno okončana što je potvrđeno putem mail-a Agencije za javne nabavke i Izvještaja o toku i završetku E-aukcije.

Konačna rang lista ponuđača koji su učestvovali u E-aukciji je sljedeća :
1. " OXA“ d.o.o. Sarajevo         
  cijena : 16.400,00 KM  -   prvorangirani      

2. " KOLINVEST“ d.o.o. Sarajevo     cijena : 16.500,00 KM  -   drugorangirani
U tom smislu, Komisija za javne nabavke je uputila PREPORUKU Općinskom načelniku da donese Odluku u skladu sa članom 70. a u vezi sa članom 64.stav (1) tačka b) Zakona o javnim nabavkama. (najniža cijena kvalifikovanih ponuda ).     
Na osnovu izloženog, a na osnovu Preporuke Komisije za javne nabavke Općine Stari Grad Sarajevo, Općinski načelnik Općine je donio Odluku kao u dispozitivu.

Protiv ove Odluke može se uložiti žalba u roku  utvrđenom u članu 101. Zakona o javnim nabavkama.Žalba se izjavljuje Općinskom načelniku kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri).

Žalba se može uložiti direktno na protokol Općine  ili preporučenom pošiljkom .

Prilog : Izvještaj o toku i završetku E-aukcije
Stručna obrada :
Aldiana Kavazović, dipl.pravnik
predsjednik Komisije za javne nabavke

Tehnička obrada :

Ermana Sulejmanović                                                



                                                                     OPĆINSKI  NAČELNIK                                                                                                                                                                                                                                              
                                                                                              mr. Ibrahim Hadžibajrić 
Dostaviti :
1. " OXA“ d.o.o., Azize Šaćirbegović bb, 71000 Sarajevo
2. " KOLINVEST“ d.o.o Hamdije Ćemerlića 37,71000 Sarajevo
3. Služba za odnose s javnošću i informacioni sistem

4. Služba za investicije i komunalne poslove          
5.  Služba za finansije 

6. U spis 

